
Жоба 

ҚАЗАҚСТАН РЕСПУБЛИКАСЫНЫҢ ЗАҢЫ
Қазақстан Республикасының кейбір заңнамалық актілеріне 

мемлекеттік сатып алу мәселелері бойынша өзгерістер мен 

толықтырулар енгізу туралы

1-бап. Қазақстан Республикасының мына заңнамалық актілеріне өзгерістер мен толықтырулар енгізілсін:

1. «Қазақстан Республикасындағы банктер және банк қызметі туралы» 1995 жылғы 31 тамыздағы Қазақстан Республикасының Заңына (Қазақстан Республикасы Жоғарғы Кеңесінің Жаршысы, 1995 ж., № 15-16, 106-құжат; Қазақстан Республикасы Парламентiнiң Жаршысы, 1996 ж., № 2, 184-құжат; 
№ 15, 281-құжат; № 19, 370-құжат; 1997 ж., № 5, 58-құжат; № 13-14, 205-құжат; № 22, 333-құжат; 1998 ж., № 11-12, 176-құжат; № 17-18, 224-құжат; 1999 ж., 
№ 20, 727-құжат; 2000 ж., № 3-4, 66-құжат; № 22, 408-құжат; 2001 ж., 
№ 8, 52-құжат; № 9, 86-құжат; 2002 ж., № 17, 155-құжат; 2003 ж., № 5, 31-құжат; 
№ 10, 51-құжат; № 11, 56, 67-құжаттар; № 15, 138, 139-құжаттар; 2004 ж., 
№ 11-12, 66-құжат; № 15, 86-құжат; № 16, 91-құжат; № 23, 140-құжат; 2005 ж., № 7-8, 24-құжат; № 14, 55, 58-құжаттар; № 23, 104-құжат; 2006 ж., 
№ 3, 22-құжат; № 4, 24-құжат; № 8, 45-құжат; № 11, 55-құжат; № 16, 99-құжат; 
2007 ж., № 2, 18-құжат; № 4, 28, 33-құжаттар; 2008 ж., № 17-18, 72-құжат; 
№ 20, 88-құжат; № 23, 114-құжат; 2009 ж., № 2-3, 16, 18, 21-құжаттар; 
№ 17, 81-құжат; № 19, 88-құжат; № 24, 134-құжат; 2010 ж., № 5, 23-құжат; 
№ 7, 28-құжат; № 17-18, 111-құжат; 2011 ж., № 3, 32-құжат; № 5, 43-құжат; 
№ 6, 50-құжат; № 12, 111-құжат; № 13, 116-құжат; № 14, 117-құжат; 
№ 24, 196-құжат; 2012 ж., № 2, 15-құжат; № 8, 64-құжат; № 10, 77-құжат; 
№ 13, 91-құжат; № 20, 121-құжат; № 21-22, 124-құжат; № 23-24, 125-құжат; 2013 ж., № 10-11, 56-құжат; № 15, 76-құжат; 2014 ж., № 1, 9-құжат; 
№ 4-5, 24-құжат; № 6, 27-құжат; № 10, 52-құжат; № 11, 61-құжат; 
№ 12, 82-құжат; № 19-І, 19-II, 94, 96-құжаттар; № 21, 122-құжат; 
№ 22, 131-құжат; № 23, 143-құжат; 2015 ж., № 8, 45-құжат; № 13, 68-құжат; 
№ 15, 78-құжат; № 16, 79-құжат; № 20-IV,113-құжат; № 20-VII, 115-құжат; 
№ 21-II, 130-құжат; № 21-III, 137-құжат; № 22-І, 140, 143-құжаттар; 
№ 22-III, 149-құжат; № 22-V, 156-құжат; № 22-VI, 159-құжат; 2016 ж., 
№ 6, 45-құжат; № 7-II, 55-құжат; № 8-І, 65-құжат; № 12, 87-құжат; 
№ 22, 116-құжат; № 24, 126-құжат; 2017 ж., № 4, 7-құжат; 
№ 9,21-құжат; № 13, 45-құжат; № 21, 98-құжат; № 22-III, 109-құжат; 
№ 23-III,111-құжат; № 24, 115-құжат; 2018 ж., № 10, 32-құжат; № 13, 41-құжат; № 14, 44-құжат; № 15, 47-құжат; 2019 ж., № 2, 6-құжат; № 7, 37-құжат, 
2019 жылғы 5 шілдеде «Егемен Қазақстан» және «Казахстанская правда» газеттерінде жарияланған «Қазақстан Республикасының кейбір заңнамалық актілеріне қаржы нарығын реттеу мен дамыту, микроқаржылық қызмет және салық салу мәселелері бойынша өзгерістер мен толықтырулар енгізу туралы» 2019 жылғы 3 шілдедегі Қазақстан Республикасының Заңы):

51-баптың 1-тармағы екінші бөлігінің 7) тармақшасындағы «ақшаға тыйым салуға жол берілмейді.» деген сөздер «ақшаға;» деген сөзбен ауыстырылып, мынадай мазмұндағы 8) тармақшамен толықтырылсын:

«8) Қазақстан Республикасының мемлекеттік сатып алу және квазимемлекеттік сектор субъектілерінің сатып алуы саласындағы заңнамасына сәйкес есеп айырысу операцияларын жүзеге асыруға арналған мемлекеттік сатып алу саласындағы бірыңғай оператордың және электрондық сатып алудың ақпараттық жүйесі операторының банктік шоттарындағы ақшаға тыйым салуға жол берілмейді.».

2. «Атқарушылық iс жүргiзу және сот орындаушыларының мәртебесi туралы» 2010 жылғы 2 сәуірдегі Қазақстан Республикасының Заңына (Қазақстан Республикасы Парламентiнiң Жаршысы, 2010 ж., № 7, 27-құжат; 
№ 24, 145-құжат; 2011 ж., № 1, 3-құжат; № 5, 43-құжат; № 24, 196-құжат;
2012 ж., № 6, 43-құжат; № 8, 64-құжат; № 13, 91-құжат; № 21-22, 124-құжат; 2013 ж., № 2, 10-құжат; № 9, 51-құжат; № 10-11, 56-құжат; № 15, 76-құжат; 
2014 ж., № 1, 9-құжат; № 4-5, 24-құжат; № 6, 27-құжат; № 10, 52-құжат;
 № 14, 84-құжат; № 16, 90-құжат; № 19-I, 19-II, 94, 96-құжаттар; 
№ 21, 122-құжат; № 22, 131-құжат; № 23, 143-құжат; № 24, 144-құжат; 2015 ж., № 8, 42-құжат; № 19-II, 106-құжат; № 20-IV, 113-құжат; № 20-VII, 115-құжат; № 21-I, 128-құжат; № 21-III, 136-құжат; № 22-I, 143-құжат; № 22-VI, 159-құжат;
№ 23-II, 170-құжат; 2016 ж., № 7-II, 55-құжат; № 12, 87-құжат; 2017 ж., 
№ 4,7-құжат; № 16, 56-құжат; № 21, 98-құжат; № 22-III, 109-құжат; 2018 ж., 
№ 10, 32-құжат; № 13, 41-құжат; № 14, 44-құжат; № 15, 47-құжат; 
№ 16, 56-құжат; № 22, 83-құжат; 2019 ж., № 2, 6-құжат, 2019 жылғы 5 шілдеде «Егемен Қазақстан» және «Казахстанская правда» газеттерінде жарияланған «Қазақстан Республикасының кейбір заңнамалық актілеріне қаржы нарығын реттеу мен дамыту, микроқаржылық қызмет және салық салу мәселелері бойынша өзгерістер мен толықтырулар енгізу туралы» 2019 жылғы 3 шілдедегі Қазақстан Республикасының Заңы):
62-баптың 3-тармағы екінші бөлігінің 9) тармақшасындағы «қаржы құралдарына тыйым салуға жол берілмейді.» деген сөздер «қаржы құралдарына;» деген сөздермен ауыстырылып, мынадай мазмұндағы 
10) тармақшамен толықтырылсын:

«10) Қазақстан Республикасының мемлекеттік сатып алу және квазимемлекеттік сектор субъектілерінің сатып алуы саласындағы заңнамасына сәйкес есеп айырысу операцияларын жүзеге асыруға арналған мемлекеттік сатып алу саласындағы бірыңғай оператордың және электрондық сатып алудың ақпараттық жүйесі операторының банктік шоттарындағы ақшаға тыйым салуға жол берілмейді.».

3. «Мемлекеттік сатып алу туралы» 2015 жылғы 4 желтоқсандағы Қазақстан Республикасының Заңына (Қазақстан Республикасы Парламентінің Жаршысы, 2015 ж., № 23-II, 171-құжат; 2016 ж., № 7-II, 55-құжат; 
№ 8-II, 72-құжат; № 24, 126-құжат; 2017 ж., № 4, 7-құжат; № 9, 18-құжат; 
№ 14, 51-құжат; № 23-III, 111-құжат; № 24, 115-құжат; 2018 ж., № 10, 32-құжат; 
№ 11, 37-құжат; № 13, 41-құжат):

1) 2-бапта:

14) тармақша мынадай редакцияда жазылсын:

«14) мемлекеттік сатып алу – тапсырыс берушілердің тауарларды, жұмыстарды, көрсетілетін қызметтерді толықтай немесе ішінара бюджет қаражаты және (немесе) меншікті кірістері есебінен сатып алуы;»;

мынадай мазмұндағы 21-1), 22-1), 30-1) және 34) тармақшалармен толықтырылсын:

«21-1) мемлекеттік сатып алу саласындағы электрондық депозитарий (бұдан әрі – электрондық депозитарий) – әлеуетті өнім берушілердің жұмыс тәжірибесінің болуын растайтын мәліметтер мен құжаттарды қамтитын, мемлекеттік сатып алуды жүзеге асыру қағидаларында айқындалған тәртіппен мемлекеттік сатып алу веб-порталында қалыптастырылатын электрондық дерекқор;»;

«22-1) негіздемелік келісім – конкурс нәтижелері бойынша қол қойылған, тапсырыс беруші (мемлекеттік сатып алуды ұйымдастырушы, мемлекеттік сатып алуды бірыңғай ұйымдастырушы) мен бір немесе одан да көп әлеуетті өнім берушілер арасындағы келісім;»;

«30-1) тауарлардың, жұмыстар мен көрсетілетін қызметтердің электрондық паспорттар базасы – мемлекеттік сатып алу веб-порталымен интеграцияланған, тауарлардың, жұмыстар мен көрсетілетін қызметтердің біріздендірілген сипаттамасын қалыптастыруға және оларды сатып алу кезінде тауарларды, жұмыстар мен көрсетілетін қызметтерді идентификаттауды автоматтандыруға арналған мемлекеттік сатып алу саласындағы бірыңғай оператордың ақпараттық жүйесі;»;

«34) электрондық дүкен – мемлекеттік сатып алу веб-порталымен интеграцияланған, уәкілетті орган айқындайтын талаптарға сәйкес келетін әлеуетті өнім берушілер тауарлар туралы ақпаратты орналастыратын мемлекеттік сатып алу саласындағы бірыңғай оператордың ақпараттық жүйесі;»;

2) 6-баптың 1-тармағының 2) тармақшасы мынадай редакцияда жазылсын:

«2) әлеуетті өнім беруші және (немесе) оның жұмыскері және (немесе) оның үлестес тұлғасы тапсырыс берушіге не мемлекеттік сатып 
алуды ұйымдастырушыға өткізілетін мемлекеттік сатып алуды дайындау бойынша сараптамалық, консультациялық және (немесе) өзге де жұмыстар, қызметтер көрсетсе, техникалық-экономикалық негіздемені әзірлеушінің жобалау (жобалау-сметалық) құжаттамасын әзірлеу жөніндегі мемлекеттік сатып алуға қатысуын қоспағанда, өткізілетін мемлекеттік сатып алудың нысанасы болып табылатын объектінің құрылысына арналған техникалық-экономикалық негіздемені және (немесе) жобалау (жобалау-сметалық) құжаттамасын әзірлеуге тапсырыс беруші, бас жобалаушы не қосалқы жобалаушы ретінде қатысса, өткiзiлетiн мемлекеттiк сатып алуға қатысуға құқылы емес.

Осы талап халықаралық құрылыс стандарттарына сәйкес іске асырылатын жобаларға қолданылмайды;»;

3) 7-баптың 5-тармағы мынадай редакцияда жазылсын:

«5. Бюджеттік бағдарламаның әкімшісі өзінің ведомстволық бағынысындағы мемлекеттік мекеме, оған қатысты өзі мемлекеттік басқару органы ретінде әрекет ететін заңды тұлға не оған қатысты бюджеттік бағдарламаның әкімшісі мемлекеттік басқару органы ретінде әрекет ететін заңды тұлғамен үлестес тұлға үшін мемлекеттік сатып алуды ұйымдастырушы ретінде әрекет етуге құқылы.

Бюджеттік бағдарламаның әкімшісі, оларға қатысты өзі мемлекеттік басқару органы болып әрекет ететін бірнеше заңды тұлға, ведомстволар және ведомстволық бағынысты ұйымдар үшін олардың арасынан мемлекеттік сатып алуды ұйымдастырушыны айқындауға құқылы.

Мемлекеттік кәсіпорын өзімен үлестес тұлғалар үшін мемлекеттік сатып алуды ұйымдастырушы ретінде әрекет етуге құқылы.

Дауыс беретін акцияларының (жарғылық капиталға қатысу үлестерінің) елу және одан да көп пайызы мемлекетке тиесілі заңды тұлға өзімен үлестес тұлғалар үшін мемлекеттік сатып алуды ұйымдастырушы ретінде әрекет етуге құқылы.»;
4) 8-баптың 3 және 4-тармақтары мынадай редакцияда жазылсын:

«3. Мемлекеттік сатып алуды бірыңғай ұйымдастырушы орталықтандырылған мемлекеттік сатып алуды:

1) уәкілетті орган айқындайтын тауарлардың, жұмыстардың, көрсетілетін қызметтердің тізбесі бойынша;

2) уәкілетті орган айқындайтын тауарлардың, жұмыстардың, көрсетілетін қызметтердің тізбесі бойынша, біртекті тауарларды, жұмыстарды, көрсетілетін қызметтерді беру (орындау, көрсету) орнына қарамастан, бір лотқа біріктіру арқылы жүзеге асырады.

4. Орталықтандырылған мемлекеттік сатып алуды жүзеге асыру кезінде конкурстық комиссияның төрағасы мемлекеттік сатып алуды жүзеге асыру қағидаларында айқындалған тәртіппен мемлекеттік сатып алуды бірыңғай ұйымдастырушының бірінші басшысын не оның міндетін атқарушы адамды не оның орынбасарын айқындайды.»;

5) 9-бапта:

1-тармақ мынадай редакцияда жазылсын:

«1. Әлеуетті өнім берушілерге мынадай біліктілік талаптары қойылады:

1) құқық қабілеттілігінің (заңды тұлғалар үшін), азаматтық әрекетке қабілеттілігінің (жеке тұлғалар үшін) болуы;

2) қаржылық орнықты болуы және тиісті қаржы жылына арналған республикалық бюджет туралы заңда белгіленген айлық есептік көрсеткіштің алты еселенген мөлшерінен асатын салықтық берешегінің болмауы.

Әлеуетті өнім берушінің қаржылық орнықтылығы мемлекеттік сатып алуды жүзеге асыру қағидаларында айқындалған тәртіппен айқындалады;
3) банкроттық не таратылу рәсіміне жатқызылмауы;

4) мемлекеттік сатып алу туралы шарт бойынша міндеттемелерді орындау үшін жеткілікті материалдық және еңбек ресурстарының болуы;

5) жұмыс тәжірибесінің болуы.

Осы тармақтың бірінші бөлігінде көзделген біліктілік талаптары мемлекеттік сатып алуды жүзеге асыру қағидаларында айқындалатын тәртіппен белгіленеді.»;
5-тармақ мынадай редакцияда жазылсын:

«5. Айналысуы үшін рұқсат алу, хабарлама жіберу қажет болатын қызмет түрлерін жүзеге асыратын әлеуетті өнім берушінің құқық қабілеттілігі Қазақстан Республикасының ақпараттандыру туралы заңнамасына сәйкес мемлекеттік органдардың ақпараттық жүйелері арқылы расталады.

Мемлекеттік органдардың ақпараттық жүйелерінде мәліметтер болмаған жағдайда әлеуетті өнім беруші Қазақстан Республикасының заңнамасына сәйкес алынған (жіберілген) тиісті рұқсаттың (хабарламаның) электрондық көшірмесін ұсынады.»;

7-тармақ алып тасталсын;

6) 11-бап мынадай редакцияда жазылсын:

«11-бап. Әлеуетті өнім берушінің немесе өнім берушінің анық емес ақпарат беруінің салдарлары

1. Біліктілік талаптары және (немесе) конкурстық баға ұсынысына әсер ететін құжаттар бойынша анық емес ақпарат берген әлеуетті өнім берушілер немесе өнім берушілер осы Заңда белгіленген тәртіппен мемлекеттік сатып алуға жосықсыз қатысушылардың тізіліміне енгізіледі. 

2. Әлеуетті өнім беруші ұсынатын ақпараттың анықтығын тапсырыс беруші, мемлекеттік сатып алуды ұйымдастырушы, мемлекеттік сатып алуды бірыңғай ұйымдастырушы, уәкілетті орган не мемлекеттік аудит және қаржылық бақылау органдары мемлекеттік сатып алуды жүзеге асырудың кез келген сатысында анықтауы мүмкін.

3. Әлеуетті өнім берушінің немесе өнім берушінің біліктілік 
талаптары және (немесе) конкурстық баға ұсынысына әсер ететін құжаттар бойынша анық емес ақпаратты беру фактісін анықтаған уәкілетті 
орган не мемлекеттік аудит және қаржылық бақылау органдары 
осындай факт анықталған күннен бастап бес жұмыс күнінен кешіктірмей бұл жөнінде:

1) егер мұндай факт мемлекеттік сатып алу қорытындылары шығарылғаннан кейін анықталған болса, тапсырыс берушіні;

2) егер мұндай факт мемлекеттік сатып алу қорытындылары шығарылғанға дейін анықталған болса, мемлекеттік сатып алуды ұйымдастырушыны, мемлекеттік сатып алуды бірыңғай ұйымдастырушыны жазбаша хабардар етеді.

Бұл ретте жазбаша хабарламаға осы фактіні растайтын құжаттардың көшірмелері қоса берілуі керек.»;

7) 12-бапта:

1-тармақтың 5) тармақшасындағы «шағымдардың мемлекеттік сатып алу саласындағы республикалық тізілімдерін (бұдан әрі – тізілімдер) қалыптастыруды және жүргізуді жүзеге асырады.» деген сөздер «шағымдардың;» деген сөзбен ауыстырылып, мынадай мазмұндағы 
6) тармақшамен толықтырылсын:

«6) осы Заңның 39-бабының 3-тармағында көзделген жағдайларда мемлекеттік сатып алу туралы шарт жасасуға құқылы тапсырыс берушілердің және әлеуетті өнім берушілердің мемлекеттік сатып алу саласындағы республикалық тізілімдерін (бұдан әрі – тізілімдер) қалыптастыруды және жүргізуді жүзеге асырады.»;

4-тармақтың екінші бөлігі мынадай редакцияда жазылсын:

«Осы тармақтың бірінші бөлігінің 1) тармақшасында көрсетілген жағдайда мемлекеттік сатып алуды ұйымдастырушы, мемлекеттік сатып алудың бірыңғай ұйымдастырушысы, тапсырыс беруші өздеріне әлеуетті өнім берушінің немесе өнім берушінің Қазақстан Республикасының мемлекеттік сатып алу туралы заңнамасын бұзу фактісі туралы мәлім болған күннен бастап күнтізбелік отыз күннен кешіктірмей, сотқа осындай әлеуетті өнім берушіні немесе өнім берушіні мемлекеттік сатып алуға жосықсыз қатысушы деп тану туралы талап қойып жүгінуге міндетті.»;

мынадай мазмұндағы 12-тармақпен толықтырылсын:

«12. Осы Заңның 39-бабының 3-тармағында көзделген жағдайларда мемлекеттік сатып алу туралы шарт жасасуға құқылы тапсырыс берушілер мен әлеуетті өнім берушілердің тізілімін уәкілетті орган мемлекеттік сатып алу саласында тізілімдерді қалыптастыру және жүргізу қағидаларында айқындалған тәртіппен қалыптастырады.»;

8) 13-баптың 1-тармағы мынадай редакцияда жазылсын:

«1. Мемлекеттік сатып алу мынадай тәсілдердің бірі:

1) конкурс (ашық конкурс, екі кезеңдік рәсімдерді пайдалана отырып жүргізілетін конкурс, біліктілікті алдын ала іріктеумен жүргізілетін конкурс, негіздемелік келісімдерді пайдалана отырып жүргізілетін конкурс, 
рейтинг-балдық жүйені пайдалана отырып жүргізілетін конкурс);

2) аукциондарда;

3) баға ұсыныстарын сұрату;

4) бір көзден алу;

5) тауар биржалары арқылы;

6) электрондық дүкен арқылы  жүзеге асырылады.»;

9) 16-бап мынадай мазмұндағы 11-3) және 11-4) тармақшалармен толықтырылсын:

«11-3) электрондық депозитарийді қалыптастырады және жүргізеді;

11-4) сараптама комиссиясын не сарапшыны тарту қажет тауарлардың, жұмыстардың, көрсетілетін қызметтердің тізілімін айқындайды.»;

10) 21-бапта:

2-тармақтың 2) тармақшасының үшінші бөлігі мынадай редакцияда жазылсын: 

«Жобалау-сметалық құжаттаманы талап ететін жұмыстарды мемлекеттік сатып алуды жүзеге асыру кезінде конкурстық құжаттамада техникалық өзіндік ерекшелік және белгіленген тәртіппен бекітілген жобалау-сметалық құжаттама және оның кешенді ведомстводан тыс сараптаманың оң қорытындысы қамтылуға тиіс. Бұл ретте мұндай мемлекеттік сатып алу бойынша жұмыстарды орындау мерзімдері белгіленген тәртіппен бекітілген жобалау-сметалық құжаттамада көрсетілген жұмыстарды орындау мерзімдеріне сәйкес келуге тиіс;»;

4-1-тармақ алып тасталсын;

11) 22-баптың 6-тармағы мынадай редакцияда жазылсын:

«6. Осы баптың талаптары конкурстық құжаттамада техникалық өзіндік ерекшелік және осы баптың 2-тармағы бірінші бөлігінің 3) тармақшасы бөлігінде Қазақстан Республикасының заңнамасына сәйкес сараптамадан өткен жобалау-сметалық құжаттама қамтылатын, жобалау-сметалық құжаттаманы талап ететін жұмыстарды мемлекеттік сатып алуға қолданылады.»;

12) 26-бапта:

баптың атауы мынадай редакцияда жазылсын: 

«26-бап. Мемлекеттік сатып алуды жүзеге асыру кезіндегі демпингке қарсы шаралар»;

1-тармақ мынадай редакцияда жазылсын:

«1. Әлеуетті өнім беруші ұсынған, мемлекеттік сатып алуды жүзеге асыру қағидаларында айқындалатын шекті мәннен төмен болып табылатын баға демпингтік баға деп танылады.»;

13) 27-баптың 5-тармағы бірінші бөлігінің 1) тармақшасы мынадай редакцияда жазылсын:

«1) конкурсқа қатысуға өтінімдерді қарауды, бағалауды және салыстыруды оңайлату үшін әлеуетті өнім берушілерден олардың өтінімдеріне байланысты материалдар мен түсіндірулерді мемлекеттік сатып алу веб-порталы арқылы сұратуға;»;

14) мынадай мазмұндағы 31-1 және 31-2-баптармен толықтырылсын:

«31-1-бап. Негіздемелік келісімді пайдалана отырып, конкурс тәсілімен мемлекеттік сатып алуды жүзеге асырудың ерекшеліктері 

1. Негіздемелік келісімді пайдалана отырып, конкурс тәсілімен мемлекеттік сатып алу уәкілетті орган бекіткен тауарлардың, жұмыстардың, көрсетілетін қызметтердің тізбесі бойынша жүзеге асырылады.

2. Негіздемелік келісімді пайдалана отырып, конкурс тәсілімен мемлекеттік сатып алуды жүзеге асыру тәртібі мемлекеттік сатып алуды жүзеге асыру қағидаларында айқындалады.

31-2-бап. Рейтингтік-балдық жүйені пайдалана отырып, конкурс тәсілімен мемлекеттік сатып алуды жүзеге асырудың ерекшеліктері 

1. Рейтингтік-балдық жүйені пайдалана отырып, конкурс тәсілімен мемлекеттік сатып алуды уәкілетті орган бекіткен тауарлар, жұмыстар, көрсетілетін қызметтер тізбесі бойынша жүзеге асырылады.
2. Рейтингтік-балдық жүйені пайдалана отырып, конкурс 
тәсілімен мемлекеттік сатып алуды жүзеге асыру тәртібі мен олардың өлшемшарттары мемлекеттік сатып алуды жүзеге асыру қағидаларында айқындалады.»;

15) 33-баптың 5-тармағы бірінші бөлігінің 1) тармақшасы мынадай редакцияда жазылсын:
«1) аукционға қатысуға өтінімдерді қарауды, бағалауды және салыстыруды оңайлату үшін әлеуетті өнім берушілерден олардың өтінімдеріне байланысты материалдар мен түсіндірулерді мемлекеттік сатып алу веб-порталы арқылы сұратуға;»;

16) 6-тараудың тақырыбы мынадай редакцияда жазылсын:

«6-тарау. Баға ұсыныстарын сұрату тәсілімен, электрондық дүкен арқылы мемлекеттік сатып алу»;

17) мынадай мазмұндағы 38-1-баппен толықтырылсын:

«38-1-бап. Электрондық дүкен арқылы мемлекеттік сатып алуды жүзеге асыру

1. Электрондық дүкен арқылы мемлекеттік сатып алу жалпы құны тиісті қаржы жылына республикалық бюджет туралы заңда белгіленген айлық есептік көрсеткіштің он мың еселенген мөлшерінен аспайтын біртекті тауарларға жүргізіледі.

2. Электрондық дүкен арқылы мемлекеттік сатып алуды жүзеге асыру тәртібі мемлекеттік сатып алуды жүзеге асыру қағидаларында айқындалады.»;

18) 39-бапта:

3-тармақта:

8) тармақша алып тасталсын;

9) тармақша мынадай редакцияда жазылсын: 

«9) жедел-іздестіру, қарсы барлау қызметін, тергеу әрекеттерін 
жүзеге асыру үшін Қазақстан Республикасының заңнамасына сәйкес 
оларды жүзеге асыруға уәкілеттік берілген органдардың, сондай-ақ 
өздеріне қатысты ұлттық қауіпсіздік органдары Қазақстан Республикасының мемлекеттік мүлік туралы заңнамасына сәйкес басқаруды жүзеге 
асыратын мемлекеттік кәсіпорындардың және дауыс беретін акцияларының жүз пайызы мемлекетке тиесілі акционерлік қоғамдардың:

жедел-іздестіру, қарсы барлау қызметін жүзеге асыратын органдарға 
құпия түрде жәрдем көрсетуге келісім берген адамдар көрсететін 
қызметтерді;

қызметтік үй-жайларды, көлік және өзге де техникалық құралдарды, ақпараттық жүйелерді, мүлікті, сондай-ақ оларды күтіп-ұстау, қызмет көрсету және техникалық қолдау бойынша көрсетілетін қызметтерді;

астыртын ұйымдар мен объектілерді құру және ұстау үшін тауарларды, жұмыстарды, көрсетілетін қызметтерді;

қажетті ғылыми-техникалық немесе өзге де арнаулы танымдары бар лауазымды адамдар, аудармашылар, сарапшылар мен мамандар көрсететін қызметтерді сатып алуы;»;

37) тармақша алып тасталсын;

42) тармақша мынадай редакцияда жазылсын: 

«42) егер біртекті тауарлардың құндық мәндегі жылдық көлемі тиісті қаржы жылына республикалық бюджет туралы заңда белгіленген айлық есептік көрсеткіштің үш мың еселенген мөлшерінен аспаса, аудандық маңызы бар қалалар, ауылдар, кенттер, ауылдық округтер әкімдерінің аппараттарының осындай біртекті тауарларды, жұмыстарды, көрсетілетiн қызметтерді сатып алуы;»;

19) 43-бапта:

9-тармақ мынадай редакцияда жазылсын: 

«9. Өнім беруші мемлекеттік сатып алу туралы шарт күшіне енген күннен бастап он жұмыс күні ішінде мемлекеттік сатып алу туралы шарттың орындалуын қамтамасыз етуді, сондай-ақ осы Заңның 26-бабына сәйкес соманы (болған кезде) енгізуге міндетті.

Бұл ретте тапсырыс беруші мемлекеттік сатып алу туралы шарттың орындалуын қамтамасыз етуді, сондай-ақ осы Заңның 26-бабына сәйкес 
соманы (болған кезде) енгізу мерзімі өткен күннен бастап екі жұмыс күні 
ішінде өнім берушіге мемлекеттік сатып алу веб-порталы арқылы осы 
шартты бұзу ниеті туралы хабарлама жібереді. Егер өнім беруші мемлекеттік сатып алу веб-порталы арқылы хабарлама алынған күннен бастап үш жұмыс күні ішінде мемлекеттік сатып алу туралы шарттың орындалуын қамтамасыз етуді енгізбесе, тапсырыс беруші осы шартты бұзу туралы хабарлама жібереді.»;
11 және 12-тармақтар мынадай редакцияда жазылсын:

«11. Қолданылу мерзімі бір қаржы жылынан асатын мемлекеттік 
сатып алу туралы шарт жасалған жағдайда, ағымдағы қаржы жылына мемлекеттік сатып алу туралы шарттың орындалуын қамтамасыз ету 
мөлшері тиісті қаржы жылында көзделген мемлекеттік сатып алу 
туралы шарттың жылдық сомасы негізге алына отырып есептеледі.

Өнім беруші мемлекеттiк сатып алу туралы шарттың орындалуын қамтамасыз етудiң және авансты қамтамасыз етудің (егер 
мемлекеттік сатып алу туралы шартта аванс көзделген жағдайда) мынадай түрлерiнiң бiрiн:

1) өнім берушінің электрондық әмиянындағы ақша қаражатын;

2) электрондық құжат нысанында берілетін банк кепілдігін таңдауға құқылы. Осы Заңның 39-бабы 3-тармағының 4), 9), 17), 18), 20), 21), 
23), 26), 31), 32), 35), 40) және 41) тармақшаларында және 50-бабында 
көзделген жағдайларда банк кепілдігін қағаз жеткізгіште беруге жол 
беріледі;

3) уәкілетті орган Қазақстан Республикасының Ұлттық Банкімен келісу бойынша бекітетін, мемлекеттік сатып алу туралы шарттың орындалуын қамтамасыз ету және авансты қамтамасыз ету мақсаттары үшін үлгілік сақтандыру шартына сәйкес жасалатын өнім берушінің азаматтық-құқықтық жауапкершілігін сақтандыру шартын таңдауға құқылы. 

Өнім берушінің мемлекеттік сатып алу туралы шарт бойынша 
өз міндеттемелерін орындамауы немесе тиісінше орындамауы 
салдарынан тапсырыс берушіге келтірілген мүліктік зиянды оның 
өтеу міндетіне байланысты мүліктік мүддесі мемлекеттік сатып алу 
туралы шарттың орындалуын қамтамасыз ету және авансты қамтамасыз 
ету мақсаттары үшін сақтандыру шартының объектісі болып 
табылады.

Тапсырыс берушінің мүліктік мүдделеріне келтірілген зиянды 
өтеу бойынша өнім берушінің азаматтық-құқықтық жауапкершілігінің 
басталу фактісі мемлекеттік сатып алу туралы шарттың 
орындалуын қамтамасыз ету және авансты қамтамасыз ету мақсаттары 
үшін сақтандыру шарты бойынша сақтандыру жағдайы болып 
танылады.

Сақтандыру сомасы мемлекеттік сатып алу туралы шарттың орындалуын қамтамасыз ету мақсаттары үшін сақтандыру шартында айқындалады және мемлекеттік сатып алу туралы шарттың жалпы сомасының үш пайызынан кем болмайды.

Әлеуетті өнім берушінің мемлекеттік сатып алу туралы шарт 
бойынша мiндеттемелер толық орындалғанға дейiн электрондық 
әмияндағы ақшаны тұтастай не оның бір бөлiгiн талап ету құқығы 
үшiншi тұлғаларда туындауына әкеп соғатын әрекеттер жасауына жол берiлмейдi.

Өнім беруші енгiзген электрондық әмияндағы ақшаны мемлекеттік сатып алу саласындағы бірыңғай оператордың осы Заңда көзделмеген мақсаттарға пайдалануына жол берiлмейдi.

Мемлекеттік сатып алу туралы шарттың орындалуын қамтамасыз 
етуді және авансты қамтамасыз етуді (егер мемлекеттік сатып алу 
туралы шартта аванс көзделген жағдайда) енгізу туралы талап тауар 
биржалары арқылы тәсілімен мемлекеттік сатып алу қорытындысы 
бойынша айқындалған өнім берушілерге, сондай-ақ осы Заңның 
51-бабының 6-тармағында көзделген жағдайда кәсіпкерлік қызмет субъектілері болып табылмайтын өнім берушілерге қолданылмайды. 

12. Тапсырыс беруші шарттың орындалуын қамтамасыз етуді енгізуді, сондай-ақ демпингке қарсы шаралар қабылданған жағдайда қамтамасыз ету сомасын (болған кезде) мемлекеттік сатып алу туралы шарт бойынша өз міндеттемелерін толық және тиісінше орындаған күннен бастап бес жұмыс күні ішінде өнім берушіге қайтарады. 

Мемлекеттік сатып алу туралы шарттың орындалуын қамтамасыз ету, сондай-ақ осы Заңның 26-бабына сәйкес өнім беруші енгізген сома (болған кезде) өнім берушінің шарттық міндеттемелерді орындамауына байланысты мемлекеттік сатып алу туралы шарт бұзылған жағдайда өнім берушіге қайтарылмайды.

Мемлекеттік сатып алу туралы шарттың орындалуын қамтамасыз 
ету және осы Заңның 26-бабына сәйкес өнім беруші енгізген сома (болған кезде) тиiстi бюджет, мемлекеттiк кәсiпорын, дауыс беретiн акцияларының (жарғылық капиталға қатысу үлестерінің) елу және одан да көп пайызы мемлекетке тиесiлi заңды тұлға немесе олармен үлестес заңды тұлғалар кірісінің есебіне жатқызылады.

Өнім беруші мемлекеттік сатып алу туралы шарттың орындалуын қамтамасыз етуді және осы Заңның 26-бабына сәйкес соманы 
(болған кезде) электрондық әмиян арқылы енгізген кезде мемлекеттік 
сатып алу саласындағы бірыңғай оператор өнім беруші мемлекеттік 
сатып алу туралы шарт бойынша міндеттемелерді толық және тиісінше орындағанға дейін тиісті соманы автоматты түрде бұғаттайды.

Мемлекеттік сатып алу саласындағы бірыңғай оператор өнім беруші мемлекеттік сатып алу туралы шарт бойынша  міндеттемелерді толық және тиісінше орындаған күннен бастап үш жұмыс күні ішінде өнім берушінің электрондық әмиянына шарттың орындалуын қамтамасыз ету үшін енгізілген ақшалай соманы, осы Заңның 26-бабына сәйкес соманы (болған кезде) қайтаруды автоматты түрде жүзеге асырады.»;
23-1-тармақ мынадай редакцияда жазылсын:

«23-1. Жұмыстарды орындау не қызметтерді көрсету үшін 
қосалқы мердігерлерге (бірлесіп орындаушыларға) берілуі мүмкін жұмыстар мен көрсетілетін қызметтердің шекті көлемдері жиынтығында орындалатын жұмыстар немесе көрсетілетін қызметтер көлемінің екіден бірінен 
аспауға тиіс.

Бұл ретте қосалқы мердігерлердің (бірлесіп орындаушылардың) өткізілетін мемлекеттік сатып алудың нысанасы болып табылатын 
жұмыстарды орындау не қызметтерді көрсету көлемдерін өзге 
қосалқы мердігерлерге (бірлесіп орындаушыларға) беруіне тыйым 
салынады.

Осы тармақтың ережесі осы Заңның 39-бабы 3-тармағының 
36) тармақшасында көзделген мемлекеттік сатып алу туралы шарттар жасасу жағдайларына қолданылмайды.»;

20) 45-баптың 2-тармағының 3) тармақшасы мынадай редакцияда жазылсын:

«3) тауарларды, жұмыстарды, көрсетілетін қызметтерді мемлекеттік сатып алу туралы жасалған шартта көрсетілген тауардың, жұмыстың, көрсетілетін қызметтің бірлігі үшін бағаның өзгермеуі талабымен осы сатып алынатын тауарлардың, осы тармақтың 2) тармақшасында көрсетілген жұмыстарды қоспағанда, жұмыстардың, көрсетілген қызметтердің көлеміне қажеттіліктің азаюына не ұлғаюына байланысты мемлекеттік сатып алу туралы шарттың сомасын азайту не ұлғайту бөлігінде жол беріледі. Көлік қызметтерін, 
байланыс қызметтерін, сондай-ақ Қазақстан Республикасы Қарулы күштері басқа да әскерлері мен әскери құралымдарының тамақтануын ұйымдастыруға байланысты тауарлар мен қызметтерді мемлекеттік сатып алуды қоспағанда, тауарларды, жұмыстарды, көрсетілетін қызметтерді мемлекеттік сатып алу туралы жасалған шартты осындай өзгертуге осы мемлекеттік сатып алу бойынша қалыптасқан үнемдеу шегінде жол беріледі.»;

21) 46-бап мынадай редакцияда жазылсын:
«46-бап. Мемлекеттік сатып алу туралы шарттың күшіне енуі
Мемлекеттік сатып алу туралы шарт тапсырыс беруші мен өнім беруші оған қол қойғаннан кейін күшіне енеді.

Егер мемлекеттік сатып алу туралы шарт тіркелуге жататын болса, онда ол Қазақстан Республикасының заңнамасына сәйкес тіркелгенінен кейін күшіне енеді.»;

22) 47-бапта:

7-тармақ мынадай редакцияда жазылсын: 

«7. Уәкілетті органның осы баптың 6-тармағына сәйкес қабылданған шешімімен келіспеген жағдайда, әлеуетті өнім беруші оған мемлекеттік аудит және қаржылық бақылау туралы заңнамада көзделген тәртіппен апелляциялық комиссияға шағым жасауға құқылы.».

2-бап. Осы Заңның ережелері оны қолданысқа енгізгенге дейін туындаған мемлекеттік сатып алуға қолданылмайды.
3-бап. Осы Заң алғашқы ресми жарияланған күнінен кейін күнтізбелік он күн өткен соң қолданысқа енгізіледі.

Қазақстан Республикасының

               Президенті 
            




 

